
MUKAH: Pada 21 Mac 2023, Jawatankuasa Perwakilan Kolej Seri Tanjung telah menganjurkan
perjumpaan bersama semua penghuni Kolej Kediaman Seri Tanjung. Perjumpaan ini
dilaksanakan di Dewan Sri Balau, Universiti Teknologi MARA Cawangan Sarawak, Kampus
Mukah. Program ini telah diketuai oleh saudari Jiffany Messy Anak Jame, Biro Perhubungan
dan Aduan dan dibantu oleh saudari Felyscia Vinna Junai Anak Louis, Biro Akademik dan
Kepimpinan Jawatankuasa Perwakilan Kolej Seri Tanjung. Perjumpaan ini telah dihadiri oleh
semua penghuni Kolej Seri Tanjung dan mendapat sambutan yang sangat menggalakkan.

Objektif utama program dilaksanakan adalah untuk memperkenalkan barisan Jawatankuasa
Perwakilan Kolej Seri Tanjung bagi sesi 2022/2023 dan Sekretariat Jawatankuasa Perwakilan
Kolej Seri Tanjung bagi sesi 2023 yang baharu dilantik pada penghujung bulan Januari 2023.
Selain itu, slot wajib adalah sesi memperkenalkan Staf Residen Kolej serta Pegawai Penting.
Sesi pengenalan telah dibuat menerusi tayangan video kepada penghuni Kolej Seri Tanjung
yang hadir malam tersebut. Fungsi dan tanggungjawab Jawatankuasa Perwakilan Kolej, Staf
Residen Kolej, dan Pegawai Penting juga telah dikongsikan kepada para hadirin. 

Tambahan juga, semua penghuni kolej telah didedahkan dengan info-info yang berkaitan
dengan peraturan kolej kediaman. Sesi soal jawab diadakan untuk memberi peluang dan
ruang kepada semua penghuni kolej jika terdapat aduan ataupun cadangan bagi
penambahbaikan untuk keselesaan mendiami kolej kediaman. Jawatankuasa Perwakilan
Kolej Seri Tanjung juga turut melaporkan aktiviti-aktiviti yang telah dilaksanakan pada
semester lepas dan perancangan aktiviti Kolej Seri Tanjung untuk semester sesi Mac – Ogos
2023. 

JPK STG Anjurkan Perjumpaan Bersama Penghuni Kolej Sesi Mac – Ogos 2023

Penulis: Juriah Japar

